
QUE É A MEDIACIÓN? QUE É MEDIAR?

A mediación é unha forma ou estratexia, amistosa e voluntaria, de resolución

pacífica de conflitos.

MEDIAR é crear un espacio de encontro no que as partes en conflito FALAN e

SE ESCOITAN e desta forma, liman as súas diferenzas, sen que ningunha delas

perda.



1. O CONFLITO







Actividade: a negociación

Fórmanse varias parellas e pídeselles que saian de clase.

Infórmase ao resto de alumnos/as que serán observadores e explícaselles a

actividade. Os estudantes entrarán por parellas e daráselles un documento

que terán que ler en voz baixa. A continuación deberán negociar coa outra

persoa para ver quen queda cunha laranxa. Dáse cinco minutos a cada

parella.

Ao finalizar: exposición de conclusións.



● Que poden descatar os observadores? Que argumentos deron os

negociadores? Nalgún momento, os negociadores expuxeron as súas

necesidades? Tentaron escoitarse?

● Como se sentiron os negociadores? Antes de sentar a negociar, que

pensaron e sentiron? Nalgún momento da negociación, pensaron que

podían ter intereses e necesidades diferentes?

● Como foi a comunicación durante a negociación? Como eran os tons de

voz e os xestos?

● Os que chegaron a un acordo, que decidiron facer?

● E os que non chegaron a un acordo, que cren que sucedeu durante a

negociación que terminou en que ningún dos dous conseguiu o seu

obxectivo? Que poden mellorar para as próximas negociacións?



DEFINICIÓN DE CONFLITO: É un desacordo ou incompatibilidade entre 

dúas ou máis persoas. Pode ser tamén a percepción desa incompatibilidade.



POR QUE ANALIZAR UN CONFLITO

❑ PARA DESENVOLVER A RAZÓN ONDE SÓ ESTABA A EMOCIÓN

❑ PORQUE NON BUSCA CULPABLES (NON HAI VÍTIMA-CULPABLE)

❑ PORQUE A SÚA INTERVENCIÓN LÉVASE A CABO ORIENTADA A 

SOLUCIÓNS



PASOS:
1. ANALIZAR AS CAUSAS: para non deixarse levar polo impulso e reflexionar. (Promover a

escoita activa e a comunicación asertiva)

2. BUSCAR SOLUCIÓNS: mentalizar ás partes implicadas que non están ante un camiño sen
saída. Os mediadores NON DIN o que se debe facer, senón que se axuda a dar os pasos
adecuados para que se chegue a un acordo.

3. XERAR PROPOSTAS: as partes propoñen distintas solucións, analízanse os pros e os contras.

4. PROMOVER A NEGOCIACIÓN: acordar a mellor solución para ambas partes e elaborar un
acordo para que se redacte un contrato. Trátase de ACEPTAR non IMPOR. Os acordos deben
ser REALISTAS e teñen que ser vistos como xustos por todas as partes.

5. SEGUIMENTO COS COORDINADORES



CASO PRÁCTICO
Inés e Pablo

Unha alumna, Inés, chega a clase e grita e insulta a outro alumno, Pablo,
diante do resto da clase e do profesor de Física que nese momento está na
aula.

Inés recrimínalle a Pablo facer comentarios desagradables sobre ela, nunha
foto colgada en Instagram.

Pablo responde aos insultos da mesma maneira, xerándose unha situación
que causa molestias graves para o desenvolvemento da clase.

Finalmente o alumno carga a responsabilidade en Inés por subir ela as fotos e
lémbralle que desde ese momento, son algo público, polo que xa non pode
queixarse.



ANÁLISE

1. Quenes forman parte do conflito, cantas persoas participan?

2. Que quere cada un deles? Que piden?

3. Hai máis xente involucrada aínda que non teñan directamente o 

problema?

4. Que é o máis importante a resolver para eles?

5. Como se sente cada un deles?

6. Cada un deles coñece o que quere e o que sente o outro?

7. Queren impor unha solución unha parte á outra ou buscan unha 

solución de mutuo acordo?



HABILIDADES PARA MEDIAR
1. ESCOITA ACTIVA

Cando falamos de escoita activa referímonos a unha maneira de comunicarnos onde se lle 

fai saber á persoa que nos está comunicando algo que realmente se lle está atendendo e 

comprendendo.

Facémolo de maneira consciente, é dicir, centramos toda a nosa atención naquelo que nos 

está contando a outra persoa e non soamente iso senón que tamén prestamos a atención 

suficiente para coñecer realmente como se sente.



EXEMPLO DE ESCOITA ACTIVA
https://www.youtube.com/watch?v=TgHe1XjYHhw

https://www.youtube.com/watch?v=TgHe1XjYHhw


2.     ASERTIVIDADE 

Capacidade que permite expresar as opinións, ideas e sentimentos dunha

forma libre, sen agredir, sen ferir ou prexudicar aos demais.

Supón expresar as emocións e os dereitos propios respectando aos demais.

Expresa un equilibrio emocional xa que cando nos comunicamos dunha forma

asertiva actuamos dende a autoconfianza en vez de facelo dende as emocións

limitantes como a ira, a ansiedade, a culpa ou a rabia.

https://youtu.be/ZgmSfdE2y-s

https://youtu.be/u4sQ9jwySz4

https://youtu.be/ZgmSfdE2y-s
https://youtu.be/u4sQ9jwySz4


Exemplo: vas comer a un restaurante e os garfos están sucios.

Pasivo límpaos  e cala

Agresivo chama a atención ao camareiro con malas palabras e berros.

Asertivo falaría co camareiro e pediríalle que cambie os garfos

Poñer outro exemplo e relatar como sería cada un dos comportamentos

posibles: Castíganme sen motivo. Un compañeiro/a intenta sempre colarse na

cafetería.



PASOS:

1) Expresa como te sintes: (fala en 1ª persoa) Ao expresalo desde os teus

sentimentos, a persoa mostrarase máis receptiva e abrirá a súa mente ao

diálogo e á colaboración. Procura non facelo en 2ª persoa.

2) Expresa o que pensas: Comunicar todo o que pensas acerca da situación ou

do conflito en cuestión. Expresar o teu punto de vista o máis sincero, claro e

conciso posible e aceptar outros puntos de vista sen escusas e sen entrar en

ningún tipo de acusacións ou xuízos.

3) Dicir o que queres que suceda: Expresar de maneira concisa o que che

gustaría que sucedese a partir de agora con relación ao conflito ou á situación

actual



3.    EMPATÍA

É a intención de comprender os sentimentos e emocións que sente outra

persoa. A empatía consiste en poñerse no lugar do outro, ter conciencia e

sentir as súas emocións e sentimentos.



AS FASES DA MEDIACIÓN ESCOLAR

1. Conflito 2. Solicitude de mediación, 

selección de mediadores

(Premediación)  

3. Que nos pasou? 4. Que nos interesa?

5. Remuíño de ideas 6.  Asinar por escrito o acordo

(Seguimento)                          



1. O CONFLITO

Tras coñecer o conflito o Equipo de Convivencia do centro debe valorar se

este pode ser resolto polo alumnado mediador do centro que previamente

recibiu unha formación como tal. A mediación sempre é voluntaria.

As solicitudes de mediación poden ser derivadas polo alumnado axudante de

1º, 2º e 3º ESO.

Paso 2: Selección de mediadores e premediación (se procede)



3. QUE NOS PASOU?

Os mediadores (é mellor que sempre sexan 2) e as partes en conflito séntanse

nunha sala destinada ás mediacións.

As persoas mediadoras deben comezar por PRESENTARSE, e logo clarexar as

NORMAS polas que debe discorrer a mediación:

“...non caben nin INSULTOS, nin BERROS, nin FALLAS DE RESPECTO..., non se

debe INTERROMPER... e TODO O PROCESO É SEGREDO”



Fases:

● ESCOITA ACTIVA: as distintas partes expoñen o que sinten. Os mediadores procurarán que
se expresen asertivamente (en 1ª persoa, educadamente, dicindo o que sinten)

● PARAFRASEO: Consiste en resumir coas túas palabras o expresado polas partes. Trátase de
confirmar, dun xeito claro e conciso, se entendemos ben o conflito.

CONSELLOS PARA ESTA PARTE:

- Contacto visual

- Postura corporal: inclinada cara quen estea explicando o conflito

- Non deixar que as persoas en conflito falen demasiado, non deben irse polas ramas

- Asentir coa cabeza, afirmar con palabras (ben, de acordo...)

- Tomar apuntes



4. QUE NOS INTERESA

Nesta fase enmárcase o conflito en base aos verdadeiros intereses das partes

implicadas e extráense os temas principais que se queren resolver.

Aquí os mediadores farán preguntas abertas como:

- Que necesitaríades para saír desta situación?

- Imaxinade que volvemos ao pasado, hai algo que faríades de forma

diferente?

- Que pasaría se non atopamos unha solución?



5. COMO NOS ARREGLAMOS?

As persoas mediadoras propoñen ás partes que reflexionen sobre posibles

formas ou solucións de resolver o conflito.

As partes en conflito formulan en voz alta, durante un tempo previamente

establecido, posibles solucións.

As persoas mediadoras tomarán nota das propostas. Estas serán avaliadas,

procurando que as partes acorden unha solución.



6. ASINAMOS O ACORDO

Supón chegar a unha conformidade entre as partes, acadar un acordo.

O acordo debe ser: REALISTA E EQUILIBRADO

O acordo deberá ser asinado polas partes e as persoas mediadoras.

Deberá lerse en voz alta. Logo de ser asinado deberá entregarase á persoa coordinadora de
Convivencia.

As persoas mediadoras deberán realizar, se o consideran oportuno, un seguimento do

cumprimento do acordo.

Todas as anotacións persoais realizadas na sesión deberán racharse.



EXEMPLOS DE MEDIACIÓNS

http://www.youtube.com/watch?v=QqXfpJvTPqs


http://www.youtube.com/watch?v=yVm_aqQ3Mwo


CASO PRÁCTICO
Caso: Iris y Marta

Dolores, titora de Iris e de Marta fala coa orientadora do centro para pedir unha mediación entre as dúas

alumnas por mor dun incidente no que estas se insultaron e tiraron o material de clase.

Iris conta que era moi amiga de Marta ata que esta empezou a saír con Raúl, momento en que a deixou de

lado e non ten con quen facer o camiño do colexio nin pasar o recreo, e ademais retíralle o saúdo cando a

cruza nos corredores do instituto en compañía de Raúl.

Marta recoñece que se apartou de Iris porque non se toma nada en serio e deixouna colgada cun traballo

que tiñan que presentar en Bioloxía entre as dúas, motivo polo que Marta non aprobou esa materia e foi

castigada en casa.

O enfrontamento en clase foi a consecuencia da mala relación entre elas que foi crecendo.


